
	1. ՀՀ ֆինանսների նախարարություն

	10.04.2022թ.

	
	N 01/8-1/8383-2022

	Ձեր 27.04.2022թ. N 01/6473-2022 գրութամբ ներկայացված ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացում կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2022թ. պետական բյուջեով նախատեսված 1116 ծրագրի 11001 Գյուղատնտեսական կենդանիների պատվաստում միջոցառման շրջանակներում հակադաբաղային պատվաստանյութ ձեռք բերելու նպատակով ՀՀ էկոնոմիկայի նախարարությանը (այսուհետ՝ Նախարարություն) ՀՀ 2022թ. պետական բյուջեով նախատեսված ՀՀ կառավարության պահուստային ֆոնդից առաջին կիսամյակում հատկացնել 200.34 մլն դրամ, հայտնում ենք հետևյալը. 
Նախագծով պահանջվող գումարը նախատեսվել է հատկացնել վերը նշված միջոցառման Առողջապահական և լաբորատոր նյութեր հոդվածով՝ դաբաղ հիվանդության դեմ լրացուցիչ ևս 1 060 107 հատ կանխարգելիչ միջոցառումներ իրականացնելու համար՝ հանրապետությունում դաբաղ հիվանդության նկատմամբ կայուն անասնահամաճարակային իրավիճակը և միջազգային պայմանագրերի կատարումն ապահովելու անհրաժեշտությամբ պայմանավորված:
Այս պարագայում հարկ է նշել, որ նշված հոդվածով 2022թ. առաջին եռամսյակի համար նախատեսված 319.6 մլն դրամից ֆինանսավորվել է 315.5 մլն դրամը, և խնայողությունը կազմում է 4.1 մլն դրամ:  Հետևաբար անհրաժեշտ է դիտարկել նախագծով պահանջվող գումարը 4.1 մլն դրամով նվազեցնելու տարբերակը:
Ընդ որում բացահայտման կարիք ունի, արդյոք 2022թ. առաջին եռամսյակում Առողջապահական և լաբորատոր նյութեր հոդվածով 315.5 մլն դրամի ձեռքբերումն իրենից ներկայացնում է միայն 2022թ. անհրաժեշտ նյութերի գնահատված պահանջարկը, թե նշված ձեռքբերման շրջանակներում նախատեսվում է իրականացնել նաև նյութերի պահեստավորում:

Ելնելով վերոգրյալից, Նախագծով նախատեսված գումարը կառավարության պահուստային ֆոնդից հատկացնելու կապակցությամբ առաջարկում ենք Նախագծի ֆինանսավորման հարցը կարգավորել Նախարարության գծով ընթացիկ տարվա պետական բյուջեով նախատեսված ընդհանուր հատկացումների շրջանակներում՝ ոլորտային առաջնահերթությունների վերանայման համատեքստում վերաբաշխումներ կատարելու միջոցով՝ հաշվի առնելով Նախարարության գծով 2022թ. առաջին եռամսյակի խնայողությունը` 2,675.7 մլն դրամ (նախատեսված 11,394.5 մլն դրամից ֆինանսավորվել է 8,718.8 մլն դրամը) և ՀՀ կառավարության որոշումներով ու նախագծերով պայմանավորված ՀՀ կառավարության պահուստային ֆոնդի ծանրաբեռնվածությունը: Հակառակ պարագայում, ՀՀ կառավարության պահուստային ֆոնդը որպես ֆինանսավորման աղբյուր դիտարկելիս, առաջարկում ենք պահուստային ֆոնդից գումարների հատկացման հարցը քննարկել և որոշում ընդունել համապատասխան նախարարական կոմիտեներում՝ հաշվի առնելով առկա առաջնահերթությունները:
Միաժամանակ առաջարկում ենք, Նախագծի հաստատմանը զուգահեռ նախաձեռնել գնումների պլանում ներառված   գնման առարկայի ձեռքբերման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	








Չի ընդունվել։
Քանի որ Որոշմամբ հաստատված 319.6 մլն դրամի ձեռքբերումն իրենից ներկայացնում է միայն 2022 թվականի համար անհրաժեշտ նյութերի գնահատված պահանջարկ։ Ինչ վերաբերում է 4.1 մլն դրամով նվազեցնելուն, ապա հայտնում եմ, որ Ծրագրի շրջանակներում դեռևս առկա է որոշ անասնաբուժական դեղամիջոցների ձեռքբերման համար կրկին անգամ մրցույթ կազմակերպելու անհրաժեշտությունը։

Ընդունվել է։

